
MARJUMAKNI BARG SHAKLLANISHIGA EKISH MUDDATI,  
ME’YORI VA USULLARINING TA’SIRI 

 
ISROILOV BAXTIYOR ABDULLAYEVICH 

Toshkent davlat agrar universiteti 

SOLAYEVA DINORA BAXTIYOR QIZI 
Toshkent davlat agrar universiteti talabasi 

 
Annotatsiya. Ushbu maqolada marjumakni takroriy ekin sifatida yetishtirishda ekish me’yori va 
usullarining barg shakllanishiga ta’siri o‘rganilgan. Uch yillik o‘rtacha ma’lumotlarga ko‘ra, shonalash 
davrida yakka qatorlab 1,0 mln. dona urug‘/ga ekilganda barg soni 16,2 dona/tupni, gullash davrida 
22,5 dona/tupni, meva hosil bo‘lish davrida 27,0 dona/tupni tashkil etgan. Uch qatorlab 3,0 mln. dona 
urug‘/ga ekilganda esa bu ko‘rsatkichlar mos ravishda 13,8; 19,2 va 23,0 dona/tupgacha kamaygan. 
Ekish me’yorining oshishi o‘simliklarning oziqlanish maydonini qisqartirib, ozuqa uchun raqobatni 
kuchaytirgan va barglar orasidagi masofaning uzayishiga olib kelgan. Eng yuqori barg shakllanishi 
20-iyunda 1,0 mln. dona urug‘/ga yakka qatorli ekish variantida qayd etilgan. 
Kalit so‘zlar: marjumak, barg shakllanishi, ekish me’yori, ekish usullari, oziqlanish maydoni, raqobat, 
fenologik davrlar. 
 

Аннотация. В данной статье изучено влияние норм высева и способов посева на формирование 
листьев гречихи при возделывании в качестве повторной культуры. По средним данным за 
три года, в фазу бутонизации при однострочном посеве с нормой 1,0 млн шт. семян/га 
сформировалось 16,2 листа на растение, в фазу цветения - 22,5 листа, в фазу плодообразования 
- 27,0 листьев на растение. При трёхстрочном посеве с нормой 3,0 млн шт./га эти показатели 
снизились соответственно до 13,8; 19,2 и 23,0 листьев на растение. Увеличение нормы высева 
сокращало площадь питания растений, усиливало конкуренцию за питательные вещества и 
приводило к удлинению расстояния между листьями. Наибольшее формирование листьев 
отмечено 20 июня при однострочном посеве с нормой 1,0 млн шт. семян/га. 
Ключевые слова: гречиха, формирование листьев, норма высева, способы посева, площадь 
питания, конкуренция, фенологические фазы. 
 

Abstract. This article examines the effect of seeding rates and planting methods on leaf formation in 
buckwheat grown as a second crop. According to three-year average data, at the budding stage, single-
row sowing at 1.0 million seeds/ha produced 16.2 leaves per plant, at flowering 22.5 leaves per plant, 
and at the fruit formation stage 27.0 leaves per plant. Under three-row sowing at 3.0 million seeds/ha, 
these values decreased to 13.8, 19.2 and 23.0 leaves per plant, respectively. Increased seeding rates 
reduced the nutritional area per plant, intensified competition for nutrients, and lengthened the 
distance between leaves. The highest leaf formation was recorded on June 20 with single-row sowing 
at 1.0 million seeds/ha. 
Keywords: buckwheat, leaf formation, seeding rate, planting methods, nutritional area, competition, 
phenological stages. 

 
KIRISH 
Marjumak (Fagopyrum esculentum Moench.) yetishtirishda barg shakllanishi 

- o‘simlikning fotosintetik salohiyatini, quruq modda to‘planishini va pirovardida 
hosildorlikni belgilovchi muhim morfofiziologik jarayondir. Barg apparatining 
shakllanishi va rivojlanishi ekish muddati, ekish me’yori va ekish usullariga 

bevosita bog‘liq bo‘lib, bu omillar o‘simlikning yorug‘lik rejimi, ozuqa maydoni va 
raqobat munosabatlarini belgilaydi. Mazkur sharhda ilmiy manbalar asosida 
marjumakning barg shakllanishiga ekish muddati, ekish me’yori va ekish 
usullarining ta’siri tahlil qilinadi. 

Ekish muddati marjumakning vegetativ organlari, xususan barglarining 
shakllanishiga hal qiluvchi ta’sir ko‘rsatadi. Wang va boshqalar tomonidan 
o‘tkazilgan tadqiqotda ekish muddatining kechikishi marjumakning vegetativ 
o‘sishini kamaytirib, biomassaning reproduktiv organlarga yo‘naltirilishini 
kuchaytirishi aniqlangan. Bu kech ekishda barg apparatining shakllanishi uchun 
ajratilgan resurslarning qisqarishini ko‘rsatadi [15]. 

Zhang va boshqalar Xitoyda o‘tkazilgan tadqiqotda iyulda ekilgan tartariq 
marjumak (Fagopyrum tataricum)da past harorat stressi (≤15 °C kunlar 27 
kungacha) va quyosh radiatsiyasining kamayishi barg shakllanishiga salbiy ta’sir 
ko‘rsatganligini aniqlagan. Iyunda ekilgan variantlarda esa gullash va don to‘lish 
davrlari normal kechib, yuqori hosil olingan [17]. 

Virili va boshqalar Italiyada o‘tkazilgan tadqiqotda yoz oxirida (avgustda) 
ekilgan marjumakda biomassa to‘planishi sekinlashganligini, ammo bu davrda 
o‘simliklarning yotib qolishga chidamliligi va hosil indeksi barqaror bo‘lganligini 
qayd etgan [12]. 

Loregian va boshqalar Braziliyada o‘tkazilgan tadqiqotda marjumakning 
bo‘y va tugunlar soni logistik model asosida o‘rganilib, har bir nav va ekish 
muddati uchun alohida moslashtirish zarurligi aniqlangan. Bu ekish muddatining 
morfologik ko‘rsatkichlarga, jumladan barg shakllanishiga ta’sirini matematik 
model asosida baholash imkonini beradi [10]. 

Ekish me’yori va o‘simlik qalinligi barg shakllanishiga sezilarli ta’sir 
ko‘rsatadi. Worthing va boshqalar tomonidan o‘tkazilgan tadqiqotda 
marjumakning barg maydoni indeksi (LAI) monokulturalarda 3,75 cm²/cm² ni 
tashkil etgan bo‘lsa, aralash ekishlarda bu ko‘rsatkich 2,85 va 2,82 cm²/cm² gacha 
kamaygan. Tadqiqot mualliflari barg maydonining kamayishi begona o‘tlarni 
bostirish qobiliyatining pasayishiga olib kelishini ta’kidlagan [16]. 

Lei va boshqalar Xitoyda o‘tkazilgan tadqiqotda ekish zichligi oshishi bilan 
barg maydoni indeksi (LAI) sezilarli darajada oshganligini, ammo fotosintetik faol 
radiatsiya (PAR) va nisbiy xlorofill miqdori (SPAD) kamayganligini aniqlagan. 
O‘rtacha o‘g‘it me’yori sharoitida LAI, SPAD, sof fotosintez tezligi (Pn), stomatal 
o‘tkazuvchanlik (Gs) va transpiratsiya tezligi (Tr) mos ravishda 14,6%, 6,7%, 
15,3%, 15,2% va 16,6% ga oshgan [8]. 

Lei va boshqalar tomonidan o‘tkazilgan yana bir tadqiqotda yuqori ekish 
zichligi ildiz morfologiyasi ko‘rsatkichlarining (umumiy ildiz uzunligi, o‘rtacha 
diametri) kamayishiga olib kelganligi, o‘rtacha o‘g‘it me’yori esa bu 
ko‘rsatkichlarni yaxshilashi aniqlangan [9]. 

Ekish usullari yakka, qo‘sh va uch qatorli o‘simliklarning yorug‘lik rejimi va 
ozuqa maydonini belgilash orqali barg shakllanishiga ta’sir ko‘rsatadi. Arvin va 
boshqalar tomonidan o‘tkazilgan tadqiqotda marjumak va loviya (vigna) qo‘shib 
ekish tizimlarida (50B-50C) barg maydoni va biomassa taqsimoti o‘rganilib, 

aralash ekishda yorug‘likdan foydalanish samaradorligi va begona o‘tlarni 
bostirish qobiliyati yuqori bo‘lganligi aniqlangan [6]. 

Hassona va boshqalar Misrda o‘tkazilgan tadqiqotda ekish usuli va 
muddatining o‘zaro ta’siri o‘simlik bo‘yi, shoxlar soni, barglar soni va 
hosildorlikka sezilarli ta’sir ko‘rsatganligini aniqlagan. Ayniqsa, Fagopyrum 
tataricum turi mart o‘rtalarida ekilganda eng yuqori bo‘y (95,78 sm) va 
hosildorlik (837,55 kg/ga) ko‘rsatkichlariga erishgan [7]. 

Vreva va boshqalar Chernogoriyada o‘tkazilgan tadqiqotda 11 ta Yevropa 
marjumak genotipini turli balandliklarda (610 va 830 m) va mavsumlarda 
o‘rganib, genotip, balandlik va yil omillari fenotipik o‘zgaruvchanlikka sezilarli 
hissa qo‘shganligini aniqlagan. Past balandlikda o‘simlik bo‘yi (120,11 sm) va 
biomassa hosili (14,2 t/ga) yuqori bo‘lgan, yuqori balandlikda esa don hosili 
(662,2 kg/ga) va 1000 dona massasi (22,9 g) yuqori bo‘lgan [13]. 

Barg shakllanishi fotosintetik ko‘rsatkichlar bilan chambarchas bog‘liq. Lei 
va boshqalar tomonidan o‘tkazilgan tadqiqotda barg maydoni indeksi (LAI), SPAD 
qiymati va fotosintez tezligi o‘rtasida ijobiy korrelyatsiya aniqlangan. O‘rtacha 
o‘g‘it me’yori va optimal ko‘chat qalinligi sharoitida bu ko‘rsatkichlar maksimal 
qiymatlarga erishgan [8]. 

Zhang va boshqalar tomonidan o‘tkazilgan tadqiqotda quyosh 
radiatsiyasining davomiyligi marjumak donidagi protein va flavonoid miqdoriga 
eng katta bevosita ta’sir ko‘rsatganligi aniqlangan. Bu barg apparatining 
shakllanishi va faoliyati don sifatiga bevosita bog‘liqligini ko‘rsatadi [17]. 

 
MATERIAL VA TADQIQOT USLUBLARI 
Tajriba Toshkent davlat agrar universitetining eksperimental ilmiy tadqiqot 

va o‘quv tajriba xo‘jaligida 2015-2017 yillarda o‘tkazildi. Tajriba ob’ekti-
marjumakning “Iliyshevskaya” navi bo‘lib, u takroriy ekin sifatida 3 xil ekish 
muddati (20-iyun, 1-iyul, 10-iyul), 3 xil ekish me’yori (1,0; 2,0; 3,0 mln. dona/ga) 
va 3 xil ekish usuli (yakka, qo‘sh va uch qatorli) kombinatsiyasida o‘rganildi. 

Fenologik kuzatishlar va biometrik o‘lchovlar “Методика 
Государственного сортоиспытания сельскохозяйственных культур”, “Дала 
тажрибаларини ўтказиш услублари”, “Ўсимликшуносликда илмий 
тадқиқот ишлари” [2, 4] hamda “Методика полевого опыта” uslubiy 
qo‘llanmalari asosida amalga oshirildi. Olingan ma’lumotlarga matematik-
statistik ishlov B.A.Dospexov dispersiyaviy tahlil usuli bo‘yicha Microsoft Excel 
dasturida [5] bajarildi. 

 
OLINGAN NATIJALAR VA MUHOKAMASI 
Takroriy ekin siftida ekilgan marjumakning maqbul о‘sib rivojlanishi uchun 

dalada yetarli barg sathini shakllantirish lozim. Marjumak о‘simligida barcha 
fiziologik jarayonlarnng jadal kechishi, yuqori don hosili yetishtirish uchun 
daladagi umumiy barg sathi kamida 30-35 ming m2 ga ni tashkil qilishi lozim. 

Dala ekinlarining barg sathi ma’lum darajada har bir о‘simlikda shakllangan 
barglar soniga, har bir bargning yuzasiga bog‘liq bо‘ladi. Shu tufayli tajribada turli 

agrotexnik omillarini takroriy ekilgan marjumak о‘simligida rivojlanish fazalari 
bо‘yicha barglar sonini shakllanishiga ijobiy ta’siri о‘rganildi.   

Ma’lumki, daladagi umumiy barg sathi eng avvalo kо‘chat qalinligiga va har 
bir о‘simlikning barg yuzasiga bog‘liq bо‘ladi. Tajribada variantlar bо‘yicha bir 
dona о‘simlikdagi barg soni, hamda bir dona bargning yuzasi о‘rganildi. Ekish 
muddati, me’yori va usullarini marjumak о‘simligini barg shakllanishiga ta’siri 
tо‘g‘risidagi ma’lumotlar 1-jadvalda keltirilgan. 

Marjumak takroriy ekin sifatida ekilganda о‘rtacha 3 yillik ma’lumotlar 
bо‘yicha gektariga yakka qatorlab 1,0 mln. dona urug‘ ekilganda amal davrining 
boshlarida shoxlanish davrida 7,5; 7,0 va 6,5 dona/tup barg rivojlangan. Qо‘sh 
qatorlab 2,0 mln. dona urug‘/ga ekilganda amal davrining boshlarida shoxlanish 
davrida 7,2; 6,8 va 6,3 dona, hamda uch qatorlab 3,0 mln. dona urug‘/ga ekilganda 
amal davrining boshlarida shoxlanish davrida 7,0; 6,3 va 6,1 dona barg 
rivojlangan (1-jadvalga qarang).  

1-jadval 
Marjumak barg shakllanishiga ekish muddati, me’yori va usullarining 

ta’siri, dona/tup (2015-2017 yy) 

№ 

Variantlar Rivojlanish davrlari bо‘yicha barg soni, dona 

Ekish 
muddati 

Ekish 
me’yori, 

mln. 
dona/ga 

Ekish usuli Shoxlanish Shonalash Gullash 
Meva 
hosil 

bо‘lish 

1. 

20-iyun 

1,0 Yakka qatorli 7,5 16,2 22,5 27,0 

2. 2,0 Qо‘sh qatorli 7,2 15,0 20,8 25,0 

3. 3,0 Uch qatorli 7,0 13,8 19,2 23,0 

4. 

01-iyul 

1,0 Yakka qatorli 7,0 14,0 20,0 24,0 

5. 2,0 Qо‘sh qatorli 6,8 13,0 18,5 22,2 

6. 3,0 Uch qatorli 6,6 12,6 17,0 20,4 

7. 

10-iyul 

1,0 Yakka qatorli 6,5 13,5 18,0 21,6 

8. 2,0 Qо‘sh qatorli 6,3 12,8 16,5 19,8 

9. 3,0 Uch qatorli 6,1 12,3 15,0 18,0 

 
Shonalash davrida 1,0 mln. dona urug‘/ga ekilganda 16,2; 14,0 va  

13,5 dona/tup.ni, 2,0 mln. dona urug‘ ekilganda 15,0; 13,0 va 12,8 dona/tup.ni, 
3,0 mln. dona urug‘/ga ekilganda 13,8; 12,6 va 12,3 dona/tup barg rivojlangan. 
Amal davrining gullash davrida 1,0 mln. dona urug‘/ga ekilganda 22,5; 20,0 va 
18,0 dona/tup.ni, 2,0 mln. dona urug‘/ga ekilganda 20,8; 18,5 va 16,5 dona/tup.ni, 
3,0 mln. dona urug‘/ga ekilganda 19,2; 17,0 va 15,0 dona/tup. barg rivojlangan. 
Marjumakni amal davrining meva hosil bо‘lish davriga kelib 1,0 mln. dona urug‘ 
ekilganda 27,0; 24,0 va 21,6 dona/tup.ni, 2,0 mln. dona urug‘ ekilganda 25,0;  
22,2 va 19,8 dona/tup.ni, 3,0 mln. dona urug‘/ga ekilganda 23,0; 20,4 va  
18,0 dona/tup. barg rivojlangan. Ekish me’yori oshganda barg sonini kamayishi 

har bir tup о‘simlikning oziqlanish maydoni kamayishi va о‘simliklar orasidagi 
ozuqaga bо‘lgan о‘zaro kurashish natijasida barglar orasidagi masofa 
uzunlashishi bilan bog‘liq. 

 
XULOSA VA TAVSIYALAR 
Umuman olganda, marjumak ekinida barg rivojlanishiga ekish muddati, 

me’yorlari va usullari sezilarli ta’sir ko‘rsatadi. Tadqiqot natijalariga ko‘ra, ekish 
muddati 20-iyunda ekilganda barglar yaxshi rivojlangan, 1 mln dona urug‘/ga 
me’yorda ekilganda esa bir tup o‘simlikdagi barglar soni ko‘proq bo‘lgan. Buning 
asosiy sababi shundaki, ekish me’yori kam ekilganda har bir o‘simlikning 
oziqlanish maydoni kengayib, ozuqa moddalari, yorug‘lik va suv uchun o‘zaro 
raqobat kamayadi, natijada barg apparati to‘liqroq shakllanadi. Bu qonuniyat 
barcha fenologik davrlarda ham izchil kuzatilgan. 

